
Faroe Petroleum nógv jørn í eldinum

Herfyri frættist at oljufelagið Faroe Petroleum skal undir eina umfatandi 

boriverkætlan restina av hesum árinum. Tað fer at bora Novus brunnin í 

norskum øki í heyst. Nú er oljufelagið aftur á tíðindabreddunum í altjóða 

oljupressuni. Felagið skal í oktober vera partur av ikki færri enn tveimum 

brunnum í Norðsjónum, 8/10-5 S Butch East og 8/10-6 S Butch South West 

skrivar petro.no. Brunnarnir verða boraðir við boripallinum "Maersk Giant" 

og verður sett á tíðliga í oktober. Boritíðin er sett til 300 dagar. Borað hevur 

verið á hesum loyvinum í 2011 og vísti seg at innihalda goymslu við olju. 

Butch-leitimiðið liggur norðan fyri Ekofisk og sunnan fyri Ula. Fyristøðufelag 

er Centrica Resources við 40%, Suncor Energy við 30%, Faroe Petroleum við 

15% og Tullow Oil við 15%. Mynd "Maersk Giant" skal bora teir báðar 

brunnarnar.

